
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՕԳՈՍՏՈՍԻ 8-Ի N1240-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 
ՀՀ  կառավարության 2024 թվականի օգոստոսի 8 -ի «Գույքի նվիրատվությունն ընդունելու և ամրացնելու, գույք նվիրաբերելու և անհատույց օգտագործման իրավունքով տրամադրելու մասին» N1240-Ա որոշման 2-րդ կետի համաձայն նախատեսվում է ՀՀ ՏԿԵ նախարարության պետական գույքի կառավարման կոմիտեին (այսուհետ՝ Կոմիտե) ամրացված՝ Հայաստանի Հանրապետության Արարատի մարզ, համայնք Արտաշատ, գյուղ Հնաբերդ, Նարեկացի փողոց 22 հասցեում գտնվող՝ պետական սեփականություն հանդիսացող 410,9 քառ. մետր մակերեսով դպրոցի հին շենքը և դրա սպասարկման և օգտագործման համար հատկացված 0.25 հեկտար մակերեսով հողամասը (անշարժ գույքի նկատմամբ իրավունքների պետական գրանցման վկայական N 25122017-03-0052) նվիրաբերել Հայաստանի Հանրապետության Արարատի մարզի Արտաշատ համայնքին՝ համայնքում երիտասարդական և մանկական կենտրոն ստեղծելու նպատակով, որտեղ կգործեն մարզական խմբեր, ինչպես նաև առկա պարի խումբը։
ՀՀ Արարատի մարզպետի աշխատակազմի 30․08․2024թ․ N01//05370-2024 գրությամբ Կոմիտե է ներկայացվել Արտաշատ համայնքի ղեկավարի 29․08․2024թ․ NԵ-4278 գրությունը, որով առաջարկվել է ՀՀ կառավարության 2024 թվականի օգոստոսի 8-ի N1240-Ա որոշման մեջ փոփոխություն կատարել՝ որոշման 2-րդ կետում «երիտասարդական և մանկական կենտրոն» բառերը փոխարինել «մանկապարտեզ» բառով։
ՀՀ Արարատի մարզի Հնաբերդ համայնքի ղեկավարի 2021 թվականի մայիսի 18-ի թիվ 50 և Արտաշատ համայնքի ղեկավարի 2024 թվականի ապրիլի 26-ի Ե-2098 գրություններով նշվել է, որ ՀՀ Արարատի մարզի Արտաշատ համայնքի Հնաբերդ գյուղի Նարեկացի փողոց 22 հասցեում գտնվող 410, 9 քառ․ մետր մակերեսով դպրոցի հին շենքը և դրա սպասարկման և օգտագործման համար հատկացված 0,25 հեկտար մակերեսով հողամասը ՀՀ Արարատի մարզի Արտաշատ համայնքին նվիրաբերվի՝ բնակավայրում երիտասարդական  և մանկական կենտրոն ստեղծելու նպատակով։ Ներկայումս Արտաշատ համայնքի Հնաբերդ բնակավայրի մշակույթի տանը արդեն իսկ գործում են մարզական և պարի խմբակներ։ Նախադպրոցական ուսումնական հաստատության բացակայությունը խոչընդոտում է բնակավայրում բնակվող 0-6 տարիքի և 69 երեխաների նախադպրոցական կրթություն  ստանալու հնարավորությունը։
Հաշվի առնելով համայնքների խոշորացումը  և այն հանգամանքը, որ Արտաշատ խոշորացված համայնքը կարևորելով նախադպրոցական կրթության  նշանակությունը և ունենալով բավարար ֆինանսական միջոցներ՝ շենքի պահպանման և շահագործման հետագա ծախսերի համար, դիտարկվում է Հնաբերդ բնակավայրի բնակիչներին հասանելի դարձնել նախադպրոցական կրթությունը։  
ՀՀ Արարատի մարզի Հնաբերդ համայնքի Նարեկացի փողոց 22 հասցեում գտնվող 410․9  քառ․ մետր մակերեսով դպրոցի հին շենքը և դրա սպասարկման և օգտագործման համար հատկացված 0,25 հեկտար մակերեսով հողամասը ՀՀ Արարատի մարզի Արտաշատ համայնքին նվիրաբերելու դեպքում (մանկապարտեզ տեղակայելու համար) շենքի վերանորոգումը, արդիականացումը, վերականգնումը և հետագա շահագործումը ՀՀ պետական բյուջեից լրացուցիչ ծախսերի անհրաժեշտություն չի առաջացնի, քանի որ Արտաշատ համայնքը մտադիր է այն իրականացնել իր միջոցների և ծախսերի հաշվին։
Հաշվի առնելով վերը նշվածը՝ մշակվել է «Հայաստանի Հանրապետության կառավարության 2024 թվականի օգոստոսի 8-ի N1240-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որով առաջարկվում է որոշման 2-րդ կետում՝ «համայնքում» բառից հետո «երիտասարդական և մանկական կենտրոն ստեղծելու» բառերը փոխարինել  «մանկապարտեզ տեղակայելու»  բառերով։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
«Հայաստանի Հանրապետության կառավարության 2024 թվականի օգոստոսի 8-ի        N1240-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

